Feja dhe natyra njerézore

Description
Wolfhart Pannenberg

Fragment i shképutur nga libri i Wolfhart Pannenberg-ut me titull: “The Historicity of Nature”, edited by
Niels Henrik Gregerson (Templeton Foundation Press, 2008), f. 75-87.

Midis karakteristikave unike gé e dallojné genien njerézore nga gjitarét dhe shumica e vertebroréve
ngushtésisht té lidhura me té éshté fakti se, né njé ményré apo tjetrén, geniet njerézore adhurojné zota
ose fuqgi hyjnore, d.m.th. ata kané fe. Kjo rrethané éshté po kaq karakteristike pér até qé éshté
vecanérisht njerézore sa edhe aftésia pér té folur, pérdorimi zjarrit dhe i veglave té punés. Sidoqofté,
shkencat humane dhe antropologjia filozofike e trajtojné kété temé vetém né ményré periferike, pér té
mos théné gé nuk i kushtojné aspak vémendje.

Né lidhje me temén e fesé mund té shquajmé tre géndrime.

Qéndrimi i paré e mohon plotésisht subjektin e fesé: i tillé éshté rasti me Claude Lévi-Strauss-in, né
trajtimin e totemizmit té té cilit karakteri fetar i fenomenit éshté zhdukur dhe éshté reduktuar né njé
formé paraprake primitive dhe té pavolitshme té mendimit abstrakt. Sipas Lévi-Strauss-it, totemizmi
nuk éshté asgjé mé shumé se sa thjesht njé pérpjekje e paré pér té ndértuar koncepte té pérgjithshme.
Ai kritikon né ményré té hapur Marcel Mauss-in sepse kishte marré né konsideraté realitetin e
mundshém té njé fugie numinoze (numinous), njé mane, né eksperiencén e njerézve primitive. Strauss-
i besonte se nocione té tilla duheshin reduktuar né funsionet e tyre.

Qéndrimi i dyté nuk e trajton fenomenin fetar si njé iluzion gé duhet té ¢cbéré pérmes antropologjisé,
por si njé fenomen margjinal qé shpreh njé strukturé themelore e cila mund té pérshkruhet né njé gjuhé
té ndryshme, pastértish shekullare. Njé pérfagésues i kétij géndrimi éshté Helmuth Plessner, i cili e
pérshkruan unicitetin njerézor né termat e konceptit té njé forme jete ekscentrike (eccentric life-form).
Kjo do té thoté se geniet njerézore mund té marrin njé géndrim jashté vetes sé tyre dhe e vlerésojné
veten pér sé jashtmi. Késhtu gé&, geniet njerézore kané veténdérgjegje, por megenése ato mund ta
distancojné formén e tyre ekscentrike té jetesés nga ¢cdo géndrim dhe eksperiencé individuale, atéheré

ata jané té orientuar drejt njé “surplusi t& hapur”: Vetém njé i Ploté&, njé fugi dhe madhéshti e skajshme,
mund té kompensojé kété hapje dhe ti japé asaj mbéshtetjen e duhur’[1] Kétu feja nuk éshté quajtur
njé iluzion, por as nuk éshté konsideruar si themelore pér strukturén e jetés njerézore. Ajo i
korrespondon njé strukture té njerézimit qé né vetvete, né ményré gé té kuptohet si¢c duhet, nuk ka
pérse té pérshkruhet né terma fetar. Ngjashém, Arnold Gehlen, né interpretimin gé i ka béré
totemizmit, e konsideronte fené si njé bazé pér ekzistencén e institucioneve pavarésisht nga individét.
Pér Gehlen-in, institucionet pérbéjné kundérpeshén pér hapjen njerézore ndaj botés, dicka e
domosdoshme pér stabilizimin e géndrimeve té tyre. Ajo ¢cka i jep genieve njerézore mbéshtetjen e
duhur, sé paku né fillimet e njerézimit, éshté feja. Gjithsesi, ndryshe nga Plessner-i, Gehlen-i e sheh
fené vetém si njé shprehje dhe shembull i natyrés sé institucioneve si géllim né vetvete, té cilat mund
té pérshkruhen edhe né terma pastértish racionale. Prandaj, Gehlen-i duket se nuk e ka konsideruar
fené si njé kusht té géndrueshém pér funksionimin e institucioneve.

Strategjia e treté pér té trajtuar faktin e jetés fetare, vecanérisht né historiné e hershme té njerézimit, e
trajton fené krejt né ményré té garté si njé fazé transitore né zhvillimin njerézor. Késhtu qé, sipas Emile
Durkheim-it dhe Jirgen Habermas-it, i cili ka pérvetésuar mendimin e Durkheim-it dhe e ka zhvilluar
até mé tej né teoriné e tij té veprimit komunikativ, feja éshté, né fakt, themelore pér jetén e njerézve
primitivé, vecanérisht pér sistemin e tyre social. Por, fugia e fesé éshté vetém pérfagésuese e fuqisé
sé shoqgérisé mbi individualen. Prandaj, genia njerézore e ndricuar nuk ka mé nevojé pér fené. Pér
njeriun e sotshém teologjia éshté zévéndésuar nga sociologjia. Natyrisht ky opinion mund ti hap rrugén
mendimit t& paré, d.m.th. nocionit se ndérgjegjja fetare éshté njé iluzion i pastér. Lévi-Strauss ishte njé
produkt i shkollés sé Durkheim-it.

Té tre kéto pozicione supozojné se geniet njerézore kané gené gjithnjé té formuara né ményré
shekullare njésoj si¢ shihen ata nga studiuesit bashkékohor té shkencave sociale. Por geniet njerézore
prodhojné, gjithashtu, ide fetare, qofté si korrelacion i vetétranscendencés sé tyre, e cila shtrihet drejt
té papércaktuarés, ose si njé formé primitive e sendértimit shekullar té konceptit, apo si njé shprehje e
fugisé sé shoqérisé mbi individin.

Gjithsesi, supozimi se gé nga fillimi geniet njerézore, pér nga natyra, mund té kuptohen si genie
pastértish shekullare bie né kundérshtim me té dhénat e zbuluara nga paleontologjia, etnologjia dhe
historia kulturore. Njé sasi e madhe gjetjesh déshmon pér domethénien themelore té fesé, vecanérisht
né kulturat e hershme, né fillim té zhvillimit njerézor. Nése, gjaté interpretimit té kétyre gjetjeve, dikush
pranon si té vérteté se format e jetés njerézore mund té pérshkruhen, né parim, né terma shekullaré,
né njé faré ményre kjo do té thoté té biesh ndesh me té dhénat e tradités kulturore. Dikush mund ta bégj
njé gjé té tillé, por nuk mund té minimizohet pesha e provave gé lidhen me njé proceduré té tillé, e cila
géndron krejtésisht me interpretuesit bashkékohor. Né fund té fundit, e vérteta mund té jeté se nuk
éshté téré historia kulturore paramoderne e njerézimit, por mentaliteti shekullar i veté modernitetit qé
ka réné pre, né kété piké, e iluzionit, njé iluzion gé mund té jeté i lidhur me origjinén e shkencave
moderne shogérore né emancipimin e tyre nga kultura fetarisht e modeluar e krishterimit.

Le ti kthehemi tani treguesve gé déshmojné pér njé asocim zanafillor ndérmjet njerézimit dhe fesé.
Uné do ta kufizoj veten né trajtimin e vetém tre prej tyre.

[1] Treguesi i paré éshté antikiteti i varrimeve. Sipas Karl J. Narr-it, shfagja e varrimeve té té vdekurve
duhet paré gjithnjé si njé tregues besimi né njé “jeté pértej vdekjes, né njé formé apo
tietrén”[2] Ngjashém, Anthony Francis C. Wallace ka paré se sa heré qé éshté vértetuar se ka pasur

njé varrim, éshté provuar se edhe feja, gjithashtu, ka gené e pranishme né njé formé apo

tietrén.[3] Varret qé jané gjetur datojné qé nga koha e epokés sé hershme té gurit dhe Narr-i supozon
se zakonet e varrimit duhet té jené akoma mé té lashta sepse, ndonése varrimet né até periudhé
kryheshin vetém népér shpella, njerézit e hershém jetonin zakonisht né fusha té hapura dhe né
vendbanimet e ndértuara prej tyre. Sidogofté, Narr-i né vitin 1974 pérdori vértetueshmériné e
varrimeve si njé kriter vendimtar pér té pércaktuar fundin e fazés transitore nga kafshé né genie
njerézore dhe né kété ményré edhe pér fillimin e njerézimit. Kjo do té thoté se feja dhe njerézimi ishin
sé bashku gé nga fillimi, né té vérteté ato shérbejné si kriter vendimtar pér té ndaré njerézoren nga
paranjerézorja.

[2] Gjetja e dyté gé ia vlen té pérmendet &shté themeli fetar i ¢do kulture. Ky fakt éshté pérgjithésisht i
pranuar nga antropologét, pavarésisht nga kriticizmi gé Bronislav Malinowski i drejtoi Emile Durkheim-it
dhe Lévy-Bruhl-it, sepse Malinwski déshironte vetém té konfirmonte pavarésiné relative té sferés
shekullare té jetés dhe praktikave té zakonshme, pavarésisht nga miti dhe kulti, madje edhe né kulturat
e hershme joshkrimore, né kundérshtim me pansakralizmin e Durkheim-it dhe Lévy-Bruhl-it. Nga ana
tjetér veté Malinowski theksonte domethénien themelore té mitit — e né kété ményré edhe té fesé dhe
té praktikés sé saj té kultit — pér unitetin e kulturave té lashta. Késhtu gé&, edhe sipas Elman R. Service,
origjina e strukturave udhéheqgése politike nuk mund té shpjegohen thjesht vetém pérmes nevojave
ekonomike — e t& mos flasim pér tezén kaq shumé té preferuar né té kaluarén sipas sé cilés sundimi
politik e pati burimin né pushtimet — por buron kryesisht nga ideja e pérfagésimit tokésor té fuqisé
hyjnore gé géndron né origjiné té botés.[4] Késhtu g&, nése sendértimi i kulturave ushgehet nga rrénjét
fetare, ahere éshté e habitshme se si antropologét kulturoré pothuajse nuk e pérkufizojné asnjéheré
konceptin e kulturés né termat e rrénjéve fetare té zhvillimit kulturor. Nése dikush né ményré té
nénkuptuar apo, njésoj si filozofi berlinez Michael Landmann, né ményré eksplicite e konsideron
genien njerézore si “krijues” té kulturés, atéheré ai duhet té pérballet me véshtirésiné se njerézit e
kulturave té hershme, si¢ éshté shprehur edhe veté Landmann-i, e konsideronin ményrén e tyre
kulturore té jetesés “si njé dhuraté hyjnore ose njé dhunti natyrore” dhe jo si njé produkt njerézor.[5]A
mund té lihet ménjané kjo bindje duke e thjesht konsideruar si njé gabim? A éshté e mjaftueshme té
thuhet, sé bashku me Landmann-in, se “forca krijuese, ndonése ishte gé asokohe objektivisht aktive,
nuk ishte zbuluar ende né ményré subjektive?” Né kété pohim mund té keté njé té vérteté té pjesshme,
por do té ishte legjitime gé té zévendésonim vetékuptimin e kulturave té lashta me produktivitetin e
shpirtit njerézor vetém nése ky vetékuptim mund té derivohet nga ai presupozim. Gjithsesi, provat pér
kété nuk jané ofruar ende nga asnijé teori e kétij lloji.

[3] Véshtirésia béhet akoma mé e garté nése ¢céshtjen e origjinés sé kulturés e kombinojmé me até qé
do ta paragesim si tregues té treté, gé éshté origjina e gjuhés. Ky éshté subjekti mé nxehtésisht i
debatuar. Ndérsa antikiteti i ceremonive sé varrimit dhe pérfundimet rreth antikitetit sé fesé nuk vihen
né dyshim, ashtu si¢ nuk vihet né dyshim as domethénia themelore e fesé né kulturat e lashta, ¢éshtja
e gjuhés éshté krejt e ndryshme. Shumica e autoréve mendojné, pak a shumé, se ndértimi i gjuhés e
ka pasur zanafillén ose gjaté trajtimit té céshtjeve té perceptimit ose né nevojén pér komunikim social
rreth asaj se cfaré perceptohej. Por, ka té dhéna se né fillimet e gjuhés kané gené né lojé edhe faktoré
té tjeré. Ne jemi té interesuar kryesisht né faktorin fetar.

Kéto tregues gjenden piké sé pari né fushén e psikologjisé sé pérftimit t&€ gjuhés nga fémijét. Jean
Piaget ka provuar se pérftimi i gjuhés éshté ngushtésisht i lidhur me lojén e fémijéve.[6] Por loja, ajo
njerézore sidoqofté, nuk éshté njé fenomen edhe aq i pafajshém sa ¢’mendonte Piaget-i. Pérkundrazi,
né origjinén e saj si njé fenomenpérfagésues dhe imitues ajo éshté e lidhur, nga piképamja kulturoro-

historike, me sferén e kultit. Nése pérftimi i gjuhés nga fémijét éshté i shogéruar me lojén simbolike té
fémijés, né té cilén lodra shérben pér té béré konkrete até gé éshté e pranishme né memorie dhe
imagjinaté, atéheré kalimi drejt emértimit pérmes gjuhés éshté mé se i kuptueshém. Sepse njé Iojé e
tillé i adresohet objektit t& saj né njé ményré ekstazike (ecstatic), né kété ményré njé shkop bén té
mundur pér njé fémijé gé té kalérojé njé kalé dhe éshté vetém kalérimi gé pérbén pérmbajtjen dhe
objektin e vérteté té lojés. Por nése gjuha féminore ka lindur né lidhje me posedim té tillé ekstazik,
atéheré nuk éshté e rastésishme qé Piaget-i flet pér karakteristikat “mitike” dhe “animiste” té& zhvillimit
té gjuhés tek fémijét, madje edhe nga mosha katér deri né shtaté vjec. Kétu Piaget-i &shté pa e véné
re shumé afér mendimit té Ernst Cassirer-it, i cili, né “filozofiné e formave simbolike” té tij, ka kérkuar
origjinén e gjuhés né fjalét mitike: Objekti né vetvete shfaget né tinguj zanor. Fjala nuk éshté emértimi
subjektiv gé ne i mveshim objektit, por manifestimi i veté objektit (krahaso fjalén hebraike dabar). Sipas
Cassirer-it, éshté vetém lidhja me fjalén mitike, né té cilén objekti né vetvete &shté i pranishém, ajo gé
shpjegon funksionin e gjuhés né pérfagésimin e objekteve dhe fakteve.

Né meényré té ngjashme, né ¢éshtjen e origjinés sé gjuhés brenda historisé njerézore, véshtirésia e
vérteté géndron né funksionin pérfagésues té saj — pérfagésimi i objekteve né fjalé dhe fjali. Kafshét
kuptojné shenjat dhe i japin shenja njéri-tjetrit duke synuar té ndikojné né sjelljen e partnerit. Por hapi
vendimtar né ndértimin e gjuhés éshté kalimi nga sinjalet tek emértimi i objekteve. Si duhet ta kuptojmé
ne kété hap zhvillimor? Shpesh supozohet — dhe kjo duket e natyrshme duke pasur parasysh tingullin
zanor gé shogéron lojén e fémijéve — se forma urdhérore éshté forma fillestare si e fjaléve ashtu edhe
e fjalive. Nga forma urdhérore rrodhi emértimi, i cili fillimisht ishte ende afér me lutjen né formé thirrjeje.
Por éshté vetém dorézimi ekstazik i lojés ndaj objektit té€ saj ai qé e bén té kuptueshém faktin gé fjalét,
si emra, jané té lidhura me objektet dhe se aktiviteti i treguar nga fjala béhet, né kété ményré, aktiviteti
i asaj g€ éshté emértuar, veté objekti tanimé “objektiv”, késhtu qé emri dhe fjala jané té ndara. Kalimi
parahistorik nga sinjali tek emértimi &shté lidhur, gjithashtu, me lojén, vecanérisht me lojérat festive gé
kané buruar nga kulti. Né kété piké do té citoj njé pasazh nga libri im “Antropologjia né perspektivén
teologjike”

“Né fakt emocioni [Ergriffenheit, rrémbimi] i lojés shpjegon mé sé miri ményrén se si tingulli
zévendéson objektin me té cilin po luhet, ai evokon kuptimin e asociuar dhe pérfagéson pér individin
objektivitetin e objektit. Prania né fjalé e objektit g¢ mungon pérbén “esencén e fjalés” si simbol. Ai
shfaget fillimisht si njé fjalé mitike, sepse né fjalén mitike objekti jo vetém gé éshté i pranishém, por
edhe vepron si i tillé.[7]

Tingulli gé shogéron aktivitetin e lojés shfaget si aktiviteti i objektit i béré i pranishém nga fjala:
domethéné

“shkakésia mitike, dhe éshté né té njéjtén kohé forma e pohimit verbal gé ia atribuon aktivitetin e
pérjetuar objektit t&¢ eméruar. Pérfshirja emocionale e atij gé luan me objektin e tij apo té saj e bén si
njérin ashtu edhe tjetrin té kuptueshém. Kjo do té thoté se gjuha ndodh si rezultat i njé emocioni fetar
fillestar. Kjo nuk e bén até mé pak njerézore, por pikérisht pér njé fakt té tillé ajo i &shté borxhlie
eksperiencés dhe frymézimit”.[8]

I kushtova kagq shumé hapésiré shembullit té gjuhés sepse ajo nuk éshté themelore vetém pér
fenomenin e kulturés, por éshté edhe e njé réndésie domethénése filozofike né diskutimet e tanishme
filozofike. Nése domethénia themelore e tematikés fetare pér gjuhén éshté iluminuese, kjo éshté njé
evidencé e réndésishme gé forcon tezén se jeta njerézore, né fund té fundit, mbéshtetet dhe mbahet

né lévizje pér shkak njé shtrese té thellé fetare.

Kjo gé sapo thamé e |é ende té hapur mundésiné gé té pohohet, sé bashku me Durkheim-in dhe
Habermas-in, se feja ka gené themelore pér fillimet e historisé njerézore dhe ndértimin e kulturave
madje edhe pér fillimin e gjuhés njerézore (si¢ ka pohuar edhe Habermasi), por se geniet njerézore
moderne e kané cliruar veten nga kéto fillime fetare dhe kané marré kontrollin e jetéve té tyre. Duhet
pranuar se njé gjé e tillé nuk éshté e papérfytyrueshme dhe se realiteti i kulturés shekullare moderne,
sé paku né shikim té paré, duket se konfirmon faktin se njé divorc i tillé, nga themelet fetare té
rrénjosura né historiné natyrore, éshté me té vérteté i mundur. Sidoqofté, ne mund ende té pyesim
nése braktisja e ploté subjektit fetar duhet gjykuar si njé fenomen shtypés gé, njésoj si ¢do shtypje e
dickaje thelbésore té genies njerézore, do té keté pasoja negative. Sigmund Frojdi ka hetuar pasojat
gé mund té keté pér situatén dhe jetén individuale njerézore ndrydhja e shtysave seksuale. A mund té
keté edhe ndrydhja e dimensionit fetar té jetés njerézore pasoja té ngjashme shkatérrimtare?

Ekzistojné tregues gé mund ta konfirmojné kété dyshim. Sé pari, kemi ndjesiné e tjetérsimit dhe
mungeseés sé kuptimit, qé duket se éshté duke u pérhapur gjithnjé e mé shumé né kulturén shekullare.
Kéto té dyja jané ngushtésisht té ndérlidhura. Téhuajzimi do té thoté, né radhé té paré, se geniet
njerézore nuk mund té integrojné&, né sensin e tyre té identitetit, disa aspekte té jetés sé tyre té
pérditshme; ato mbeten té huaj, né kété ményré veté aspektet shfagen gjithashtu si té pakuptimta.
Qeniet njerézore kané nevojé pér njé orientim kuptimploté pér ambientin gé i rrethon, kuptime gé nuk i
jepen gjérave nga veté personi, por jané té tilla gé nuk mund té ndértohen arbitrarisht né njé ményré
térésisht té ndryshme. Pikérisht ky arbitraritet dhe transferueshméri e kuptimeve jané shprehje e faktit
se bota moderne shekullare nuk ka asnjé kuptim pér vetveten dhe né vetvete gé té kapércejé kapricon
njerézore si njé maseé e sjelljes njerézore dhe gé gjen shprehje né rendin e botés. Rezultati i gjithé
késaj mund té jeté ndjesia se jeta éshté kryeképut e pakuptimté. Qeniet njerézore nuk mund mé ta
gjejné vendin e tyre né boté&, identitetin dhe kuptimin pér unin e tyre. Pa njé kuptim qé mbéshtet jetét e
tyre, ata ndjehen té tjetérsuar nga vetvetet. Psikologu vjenez Viktor E. Frankl i referohej né ményré té
pérséritur késaj eksperience té njé “mungese té njésisé€” dhe efekteve té saj. Né ményré korrekte, pér
kété arsye ai e ka vendosur gishtin mbi sémundjen e epokés soné, gé vjen nga fakti se bota joné
shekullare e ka harruar Zotin. Sipas kéndvéshtrimit té tij, ajo éshté térésisht pérgjegjése pér rritjen e
shpejté té sémundjeve neurotike dhe vecanérisht pér shtimin e rasteve té vetévrasjeve.

Uné e shoh treguesin e dyté né faktin gé emancipimi i botésh shekullare nga rrénjét kulturoro-historike
dhe fetare té saj ka dérguar né njé destabilizim té gjérave né rénien e legjitimitetit té institucioneve
sociale dhe vecanérisht né rendin politik té shoqgérisé. Né sferén e familjes, ligjit dhe edukimit, fortésia
e njé rendi té jetés qé i paraprin individuales éshté duke u zhdukur. Céshtja nuk géndron vetém né
faktin se format tradicionale té kétyre institucioneve duket se po ndryshojné, por se rregullimet e jetés
sé zakonshme pértej individit nuk jané mé bindése. Kérkesa se individét duhet té pérshtatin vetet e
tyre ndaj rendeve ekzistuese konsiderohet si e paarsyeshme. Kjo ndodh edhe né rastet kur njerézit
vazhdojné té jetojné brenda rendeve té tilla. Kjo éshté e vérteté vecanérisht pér rendin politik. Sundimi
i disa njerézve mbi disa té tjeré éshté i tolerueshém vetém pér sa kohé ai bazohet mbi njé rend gé
pérgjithésisht besohet se éshté pértej cdo kapricoje dhe manipulimi njerézor, njé rend gé konsiderohet
se éshté superior edhe ndaj vullnetit arbitrar té atyre gé jané né fuqgi, kundér té ciléve duhet té matet
sjellja e tyre. Rendi ligjor, né fund té fundit kushtetuta, pérfshinte fillimisht njé masé té tillé, por kur
rendi ligjor né vetvete éshté thjesht dicka e béré nga geniet njerézore dhe mund té ndryshohet nga njé
mazhorance relativisht e rastésishme, atéheré veté pretendimi i rendit ligjor pér bindje té qytetaréve
vihet né dyshim. Divorci i shtetit modern nga feja si kriteri i rendit té tij ka dérguar si pasojé (si¢ ka

vérejtur me té drejté Ulrich Matz-i) né mungesén e besimit né legjitimitetin e geverisjes politike té ¢cdo
lloji. Pra, legjitimiteti i shtetit shekullar €shté né rénie, por e njéjta vlen edhe pér té institucione té tjera
té shogérisé shekullariste. Gérryerja tinzare dhe e rrezikshme e autoritetit t& kétyre institucioneve né
ndérgjegjen e gytetaréve me siguri nuk do té dérgojé né shembjen e menjéhershém té tyre.
Institucionet vazhdojné té funksionojné pak a shumé miré. Qytetari mesatar nuk ndjehet térésisht i
pérjashtuar dhe pér sa kohét do té jené késhtu nuk ka asnjé rrezik té madh gé sistemi social té
shpérbéhet. Por ky sistem éshté i cenueshém né rast presioni té pazakonté, gofté i brendshém — si
p.sh. rénia e vazhdueshme e gjendjes ekonomike — apo i jashtém. Kriza e zvarritur e legjitimitetit té
shtetit shekullar dhe rendit ligjor té tij, pér momentin mund té mos jeté asgjé mé shumé se sa njé re e
vogél né horizont. Sidoqofté, éshté njé supozim i dyshimté hamendésimi se njé rend social, krejtésisht
i shképutur nga rrénjét e tij fetare, mund té mbijetoj pér njé periudhé té gjaté.

Disa dekada mé paré ndérgjegjja e kulturés shekullare formohej nga pritshméria, si¢ ishte formuluar
nga Maks Veberi, e pérparimit té pashmangshém té procesit té shekullarizimit dhe se feja
domosdoshmérish do té shtyhej gjithnjé e mé shumé drejt periferisé. Peter L. Berger ende e supozonte
kété né librin e tij té vitit 1969 me titull “A Rumor of Angels”[9], por vetém disa vite mé voné, né vitin
1973, Berger-i shkroi njé tjetér libér kété heré té titulluar “The Homeless Mind”.[10] Né& libér tregohet se
procesi i shekullarizimit apo — si¢ preferon ta quaj Berger-i — “modernizimi” i shogérisé pérmes
organizimin efektiv, burokratizimit dhe industrializimit nuk po pérparonte né ményré lineare. Procesi
nuk mund té vazhdonte pérgjithnjé pa krijuar kundérforca. Me fjalé té tjera, modernizimi i shoqérisé i 1é
té gjitha elementet e kuptimit té jetés té jené pre e kapricos sé zgjedhjes private — jo vetém fené, por
edhe artin dhe ¢cdo pérmbaijtje té tradités kulturore. Jeta publike lirohet nga c¢do lidhje ndaj bazave
detyruese té kuptimit. Arbitrariteti i asaj gé ka kuptim shkatérron veté sensin e kuptimit, i cili kérkon
dicka qé éshté pértej kapricos njerézore dhe pér rrjedhojé detyrues, dicka pas sé cilés mund té kapesh
fort. Duke gené se, sipas Berger-it, rendi publik i jetés nuk zbulon mé asnjé kuptim té tillé normativ,
rezultati éshté se kudo né shoqgérité shekullare lindin kundérlévizje gé jané subkulturore pér nga
natyra. Ajo gé éshté e réndésishme pér kéto kundérlévizje nuk jané shprehjet e jashtme: Kéto mund té
jené shpérbérése, mund té marrin formén e njé mospranie té heshtur ose até té njé proteste politike.
Sipas Berger-it, ajo qé éshté e pérbashkét pér kéto lévizje kundérkulturore, vecanérisht midis té rinjve,
éshté rezistenca e tyre ndaj sistemit té shogérisé moderne dhe kufizimeve té saj, i gjithé sistemi shihet
si i boshatisur dhe i pakuptimté. Rrénjét e njé rezistence té tillé jané thelbésisht fetare pér nga natyra,
sepse fakti qé njé genie njerézore nuk mund té jetojé pa njé kuptim normativ né fund té fundit do té
thoté se ai apo ajo nuk mund té jetoj pa fe. Prandaj, né ditét tona ne nuk presim gé feja té
zévendésohet gradualisht nga kultura shekullare. Céshtja nuk shtrohet mé se sa gjaté do té vazhdoj té
ekzistoj feja apo se kur ajo do té zhduket krejtésisht, por né ditét tona ¢éshtja shtrohet se sa gjaté
mund té vazhdoj té ekzistoj njé shoqéri shekullare, e cila e ka liruar vetveten nga rrénjét e saj fetare.
Késhtu gé, feja nuk do té zhduket sepse sido gé té jeté feté botérore kané pérjetuar vazhdimisht rénien
dhe shembjen e sistemeve sunduese té késaj bote.

Pérfundimi i kétyre reflektimeve éshté se fillimet fetare té& njerézimit mund té mos i kené pérkitur thjesht
njé faze fillestare té historisé njerézore, té cilén e kemi kapércyer. Nocioni se feja mund té keté pasur
domethénie themelore pér fillimet e kulturés dhe gjuhés njerézore, por gé tani éshté zévendésuar nga
njé formé pastértish shekullare, vetéemancipuese, e jetés njerézore, éshté njé mendim gé ka ende
nevojé té ofroj prova pér supozimet e tij.

Edhe né botén shekullare, gé nga fillimet e saj, né jetén historike té ¢’do genieje njerézore, ka gené e
pranishme dhe aktive, sé paku né ményré implicite, dimensioni i njé emocioni gé nuk mund té quhet

ndryshe vetém se fetar. Kur pér kété dimension nuk gjendet gjuha e duhur, rezultati éshté njélloj
ngurtésimi né zhvillimin shpirtéror. Né fund té fundit, genia njerézore nuk éshté gé prej fillimi njé “Uné&”
(an “I") gé mbetet identik me vetveten pérgjaté gjithé zhvendosjeve té eksperiencés, subjekti i unifikuar
dhe unifikues i té gjithé sjelljeve, aktiviteteve dhe eksperiencave té tij. “Uni”, ashtu si¢ e ka konceptuar
filozofia idealiste e subjektit, éshté njé produkt fort i vonshém i zhvillimit individual. Si¢ e dimé, fémijét
mésojné ta pérdorin fjalét “uné” mjaft voné. Kjo ndodh vetém pasi ata kané mésuar té pérdorin emrat e
tyre né lidhje me trupat e tyre. Zbulimet e psikologjisé bashkékohore té zhvillimit (si p.sh. kérkimet e
Jane Loevinger-it) konvergojné me observimet e nxjerra nga analiza e pérvetésimit dhe pérdorimit té
gjuhés, ato dérgojné né pérfundimin se “Uni” nuk ekziston shumé pérpara se pérdorimi i fjalés té
mésohet nga fémija. Sidoqofté, né fillim ekziston njé “sferé simbiotike” (njé periudhé e jetés sé
pérbashkét) né té cilén fémija nuk e diferencon ende veteveten nga néna, por éshté i lidhur me té né
njé sferé té vetme té jetés. Vetém pasi fémija ka mésuar té dalloj objektet né botén e tij ai béhet i afté
té kuptoj, né lidhje me kéto objekte, se edhe ai né vetvete éshté i ndaré nga objektet e tjera. Si¢ e ka
vértetuar edhe psikologu social George Herbert Mead, né kété eksperiencé, pritshmérité dhe kérkesat
e tjetrit luajné njé pjesé té réndésishme. Por, madje edhe kur fjala “uné” fillon té pérdoret, ajo nuk éshté
ende, dhe nuk do té jeté e tillé pér njé kohé té gjaté, njé “vete solide dhe e géndrueshme”, né sensin e
konceptit idealist té subjektit. Né fillim, “Uni” nuk éshté ende i mbrojtur nga mundésia e té shndérruarit,
né ¢cdo moment, né dicka tjetér. Stabiliteti i vetes éshté rezultat i njé procesi rraskapités té ndértimit té
identitetit. Ky proces, né pjesén mé té madhe, mund té pérshkruhet né terma té psikologjisé sociale si
njé brendésim i gjykimeve, pritshmérive dhe normave té nxjerra nga mjedisi social. Pér té kuptuar até
gé Erikson-i e ka quajtur “zhvillimi i shéndetshém i personalitetit” kérkohet t& kuptohet dicka tjetér,
d.m.th. até gé Erikson-i e ka quajtur “mirébesimi themelor” (“basic trust”). Kjo i referohet hapjes sé
fémijés ndaj botés né té cilét ai rritet, njé pritshméri pwrkrahjes, ushgimi dhe mbéshtetjeje. Sidogofté,
té flasésh pér “pritshméri” éshté disi e tepért sepse kétu nuk kemi ende njé subjekt gé mund té presé
dicka apo té béjé me aktet e mirébesimit. Pérkundrazi, fémija né unionin e tij “simbiotik” me nénén,
ekziston né njé ményré vértet themelore jashté vetvetes. “Ekstazia” apo emocioni vjen para
ekzistencés brenda vetes, “hipostazés”, personit. Kjo vazhdohet mé voné né emocionin ekstazik té
lojés dhe né pérdorimin fillestar té gjuhés; madje edhe pér njerézit e rritur, té gjitha momentet
shpirtérore krijuese té tyre (si edhe jeta erotike) merr formén e zotérimit emocional ekstazik. Cfaré
éshté atéheré ajo gé na ngérthen? Cila &shté saktésisht sfera e jetés, né fillimet e zhvillimit té& foshnjés,
gé psikologjia e zhvillimit e quan sfera simbiotike gé e lidh fémijén me nénén e tij? A éshté shoqgéria e
paragqitur fillimisht nga néna? Apo nuk éshté njé térési e papércaktuar gé i paraprin té gjitha kufizimeve
dhe shfaget vetém né gjérat dhe dukshmérité e veganta qé gradualisht béhen té dallueshme si té
kétilla? Né fillimet e zhvillimit njerézor, néna pérfagéson botén pér fémijén dhe jo vetém botén, por
edhe Zotin gjithashtu, strehén dhe horizontin mbéshtetés pér jetén e fémijés, horizontin né lidhje me té
cilin ekstazia e paplotésuar e jetés simbiotike té javéve té para té foshnjérisé transformohet né até
mirébesim t& mahnitshém gé e hap veten ndaj njé bote qé ne njerézit e rritur e dimé shumé miré se e
meriton shumé pak mirébesimin toné. Me kalimin e kohés as néna nuk mund ta justifikojé njé
mirébesim gjithépérfshirés té tillé, ajo nuk mund té€ pérmbush pritshmérité e fémijés. Sa mé shumé gé
eksperienca té tregojé se edhe prindérit tané nuk mund té€ mbrojné dhe ofrojné siguri pér fémijén
vetém se né njé ményré té kufizuar, aqg mé shumé ajo kérkon njé edukim fetar né ményré gé té ruhet ai
mirébesim i pakufishém qé éshté aq i nevojshém pér zhvillimin e shéndoshé personal. Edukimi fetar e
transferon mirébesimin e pakufishém té fémijés né nénén e tij, e mé pas tek té dy prindérit, drejt
objektit gé éshté gjithnjé i vetmi i pérshtatshém pér marré njé mirébesim: Zoti. Néna thjesht pérfagéson
Zotin né fillimet e zhvillimit té& foshnjés. The trust gé i jepet asaj éshté gjithnjé pafundésisht mé i madh
se fugia e saj e kufizuar dhe pérkushtimi i saj gjithashtu i kufizuar ndaj fémijés. Sa i pérket késaj,

ekstazia simbiotike e fillimeve njerézore dhe mirébesimi prekés i pakufizuar i fémijés gjen themelin dhe
ankorimin e tij té vérteté vetém tek Zoti. Jeta emocionale njerézore, né té cilén e gjithé jeta joné éshté
gjithnjé e pranishme pér ne né ngjyresa dhe gjendje shpirtérore té ndryshme, kérkon edhe né vitet né
vijim zgjerueshmériné gé vetém feja e mban té hapur pér té, pértej familjes, shogérisé dhe késaj bote.

A mos ndoshta ky argument na dérgon drejt njé faré vértetimi té ekzistencés sé Zotit? Uné mendoj se
nuk éshté késhtu. Ajo gé rezulton nga argumenti i sapo paragitur éshté vetém kjo: Qenia njerézore
éshté fetare pér nga natyra. Feja, cilado formé gé té marré, éshté njé dimension i padiskutueshém i
jetés njerézore, e nése ajo zhduket rezultatet e pritshme do té jené deformime potenziale pér jetét
njerézore. Por, fakti gé feja éshté njé konstante e realitetit njerézor nuk éshté njé garanci se Zoti
ekziston. Ndoshta genia njerézore, me natyrén e saj pashérueshmérisht fetare, mund té jeté njé
produkt i déshtuar i evolucionit, sé paku né kété aspekt d.m.th. deri né masén gé ajo ka réné viktimé e
njé iluzioni natyror. Ekzistenca e realitetit hyjnor mund té provohet vetém nga Zoti, duke béré té
mundur gé realiteti i Tij t& preké geniet njerézore né ményré qé botat dhe jetét e tyre té béhen té
njohura si krijimi i Zotit. Qenia e Zotit e hap veteveten vetém ndaj eksperiencés fetare, e cila natyrisht
mé pas zgjerohet nga mendimi. Por orientimi drejt fesé (ndoshta edhe ndérgjegjja fetare né vetvete) i
paraprin cdo eksperience fetare té vecanté. Ai i pérket — sado i ndrydhur gé té jeté — “natyrés” sé
genies njerézore. Kjo nuk e zgjidh pérplasjen me ateizmin. Por, baza pér t'iu kundérvéné argumenteve
ateiste té paragitura nga Ludwig Feuerbach-ut dhe pasuesve té tij ka ndryshuar: Qenia njerézore nuk
éshté, piké sé pari, dicka gé mund té shpjegohet né terma pastértish shekullar dhe vetém né ményré
dytésore, pér arsye qé kérkojné sgarim té vecanté, si dicka qé né njé faré ményré arriti né nocionin e
cuditshém té projektimit té ideve rreth Zotit né njé giell imagjinar. Pérkundrazi, genia njerézore éshté
fetare, pér nga natyra, gé nga fillimi dhe forma shekullare e jetés éshté njé produkt i mévonshém dhe
njé formé jo e zakonshme e kulturés njerézore. Ajo qé mbetet e diskutueshme éshté vetém fakti nése
feja éshté njé iluzion i pashmangshém (sepse éshté e brendashkruar né natyrén njerézore), apo nése
natyra e pashérueshme fetare e genieve njerézore éshté vula e origjinés sé tyre né Krijuesin. Besimi i
krishteré na méson opsionin e fundit. Themeli pér té njohur se Zoti éshté i vérteté mund té vij vetém
prej Zotit dhe kjo ndodh kur Zoti na e zbulon ne veten e tij. Por gé Zoti na éshté vetézbuluar do té
kishte mbetur njé mesazh i huaj pér ne, njé pohim gé nuk do té arrinte deri tek ne, nése nuk do té
ishim té afté té arrinim deri tek ndérgjegjja se ne, né thellési té realitetit toné njerézor, i pérkasim
tanimé Zotit si krijesa té tij.

